
Білім беретін порталды  дайындау мен жұмыс істеу шарттарының жүйесі:

· аймақтың ғылыми-білімдік бірлескен желісінің бар болуы;

· білім беретін порталды  дайындау мен жұмыс істеуінің материалдық-техникалық жасақтамасының бар болуы (порталдың ақпараты мен бағдарламалық кешенін орналастыру үшін меншікті сервер, мамандар үшін жұмыс орындары, Интернет желісіндегі домендік атау мен адрес);

· порталдың іс-әрекетіне қатысуға өз тілегін білдірген ұйымдарға порталда орналасу үшін ақпараттық материалдар беру;

· порталдың айдары мен ақпараттық-әдістемелік материалдарын  дайындау мен жаңарту үшін білім беретін мекемелердің педагог кадрлары мен мамандарының шығармашылық әлуетін белсенді пайдалану;

· порталдың бағдарламалық жасақтамасын дайындау мен қолдау үшін, порталдың барлық айдарын ақпараттық толтыру мен жаңартуды дайындау мен үздіксіз басқару үшін мамандар тобының бар болуы;

· қала мен облыстың білім беретін мекемелері сайттарының жұмыс істеуі мен өзара байланыстары ұстанымдарының негізінде білімдік қоғамдастықтың аймақтық порталының дайындалынған архитектурасы мен бағдарламалық жасақтамасының бар болуы;

· аймақтық порталда өз іс-әрекеттері туралы ақпаратты үздіксіз жаңартудағы барлық мүдделі білім беретін мекемелердің қатысуы. Білімдік мекемелердің сайтына аймақтық порталдың пайдаланушыларының еркін шығуын қамтамасыз ету үшін меншікті сайттары бар мекемелер аймақтық порталға баннерлер ұсына алуы;

· пайдаланушылардың әр түрлі санаттары үшін ақпараттық ресурстарға еркін қатынас құрудың бар болуы.

Порталды құру мен дамытудың қағидалары

Орталықтанғыштық. Білім беретін ресурстарды жинақтау.

 Жүйелілік. Порталдың тақырыптық айдарларына ақпаратты әзірлеу мен орналастыруға жүйелі көзқарас.

 Еріктілік қағидасы. Порталдың айдарын дайындау және басқарудағы барлық қызығушылық танытқан тараптардың ерікті қатысу қағидасы порталдың қызмет етуі мен өз кәсіпорнының, ұйымының, мекемесінің беделін қалыптастырудың негізгі қағидасы болып саналады.  

 Үлестірілген білім беретін ресурстарды ұжымдық және дербес пайдалану. 

 Ашықтық. Білім беру қоғамдастығының аймақтық порталын дайындау және қызмет ету кезінде мамандар жүргізетін жұмыстардың барлық түріне еркін, бірақ авторланған қатынас құру.

  Инновациялылық. Оқытудың компьютерлік құралдары мен телеқатынастық байланыс құралдарын пайдалану негізінде оқыту технологияларын (қашықтықтық, ашықтық және озық білім беретін технологиялдарды) жетілдіру.

 Ақпаратты сараптамалық іріктеу. Ұсынылатын ақпаратқа сараптама жүргізу және қабылданған стандарттардағы ақпаратты орналастыруға ұсыныс дайындау.

Білім беретін ресурстарды дайындауды, жинақтауды, жаңарту мен  пайдалануды үздіксіз бақылау және талдау.
Порталдың іс-әрекетін бірлескен қаржыландыру материалдық-техникалық, кадрлық және ақпараттық ресурстарды пайдалануды, ақпараттық-білімдік порталдарды дайындау мен басқаруда бірлесіп істеуге тілек білдіргендерді қамтиды.  

Білім беру жүйесінің құраушысы ретінде портал сапалы білімдік және оқу-әдістемелік материалдар кешенін жинау мен дайындауды және өзінікі мен сыртқы білімдік Интернет-ресурстарды  іздестірудің тиімді тетіктері есебінен оларға еркін қатынас құруды қамтамасыз ете алады.  

Порталда оқу ақпаратын ұсынуды ұйымдастыру

Ақпараттық білімдік порталдың жұмыс істеуінің негізгі мәселерінің бірі оның ақпараттық толтырылуы – контент болып саналады. Оның үлкен дәрежеде толымдылығы мен құрылымдалушылығы оқу процесінде барлық порталды пайдаланудың тиімділігін анықтайды.  

Порталжда берілген ақпараттың барлық көлемі бірнеше санатқа бөліне алады:

· оқу-әдістемелік ақпарат;

· әкімшілік ақпарат;

· техникалық ақпарат.

Ақпараттық-білімдік порталдың ядросы болып білімдік ресурстар жүйесі саналады. Ұйымның ақпараттық білімдік порталын дайындаудың бірінші кезектегі міндеттерінің бірі пайдаланушыларға ұсынуға жоспарланатын білімдік Интернет-ресурстардың каталогтарын дайындау болып саналады: 

нақты пайдаланушы үшін ресурстарды іздестірудің тиімді тетігін құру;

әр түрлі санаттарға жататын білімдік ресурстардың бар-жоғын тексеру;

сапалы білімдік Интернет-ресурстарды дайындауға ықпал ету.

Білім беру жүйесін, білімдік мекемелердің немесе білім беруді бастару органдарының іс-әрекетін ақпараттық жасақтау үшін арналған Интернет ресурстар.

Қазіргі уақытта порталдарды толтырудың ақпараттық-оқу материалдарын іріктеумен байланысты келесі мәселелерді бөліп алуға болады:

1. Қағаз оқулықтар жағдайында сол бір оқулықты мүлдем әр түрлі оқу мекемелерінде пайдалануға мүмкіндік беретін ортақ стандарттар бар. Оқулық мазмұнынының әмбебаптығынан басқа, ақпарат тасуыштардың – кітаптардың әмбебаптығы да өте маңызды болады. Ал электрондық форматтармен іс басқаша болады. Оқу материалдарын ұсынудың әмбебаптық, ортақ қабылданған форматы жоқ. Электрондық оқу материалдарын дайындаудың жүйесін қамтитын, қашықтықтан және ашық білім беруді ұйымдастыру үшін жеткілікті түрде өте көп қоршамдар дайындалынған. 
2. Оңашаланушылық. Оқу материалын ұсыну форматының ерекшеленушілігі оның қолданылу ауқымында бірден шектеуге қабілетті болады. Мысалы, егерде курс кейбір қоршамда материалдарды ұсынудың ерекше ережелерімен ұйымдастырылған болса, онда осы қоршамда оны пайдаланудың да мүмкіндіктері шектелген болады. 

3. Ақпараттық технологиялардың күрделілігі. Бірінші кезекте бұл курс материалы бойынша сауатты бағыттауға және мультимедиалық мүмкіндіктерді пайдалануға қатысты болады.

5. Экономикалық тиімсіздік. Әдетте, автор курсты әзірлеудің барлық кезеңінен өте отырып, оны «нөлден» бастап дайындайды.  Сапалы жұмыс істеу үшін курс контентін дайындауды (осы кезде курстың үлкен блоктары басқа орындарында әлдеқашан бар оқу ресурсын қайталай алады), курсты сауатты іске асыру бойынша web-маманның жұмысын, көрнекі құралдар дайындау үшін мулььтимедиалық технологиялардағы маманды қамтитын тұтас технологиялық тізбектен өту қажет. Порталдар жүйесінің біртұтас ақпараттық ортасын дайындау үшін сауатты және тыңғылықты түрде ойланған технологиялық саясат жүргізу талап етіледі. Алайда, көпшілігі күшті саясат, мысалы, стандарттар енгізу, білім беруде кең өлшемді ақпараттық ресурстар дайындау процесін тежеуге қабілетті деп санайды. Демек оқытушыларға компьютермен белсенді жұмыс істеуді бастау қиын, ал технологиялық шектеулер бар кезінде қосымша кедергілер пайда болады. 

Қолданылған әдебиеттер тізімі:

1. Туенбаева Қ.Т. Білім беру порталы жағдайында мұғалімдердің  қашықтықтан өзара әрекеттестік әдістемесі дис. ... п.ғ.к. − Алматы, 2010. −129 б.
2. Федосеев А.А. Проектирование учебной деятельности как методическая основа внедрения информационных технологий в образование // Системы и средства информатики. – М.: Наука, 1995. – Вып. 5. – С. 160-163
